
Ceisteanna a d’fhéadfadh pobal na scoile a mheas agus iad ag tabhairt aghaidh ar na réimse seo:                                   
· Cad é cuspóir an pholasaí seo? 
Feasacht a ardú laistigh de phobal na scoile maidir le bulaíocht gan a bheith inghlactha.

Éiteas scoile a chruthú a thugann spreagadh do leanaí tarlúintí iompraíochta bulaíochta a nochtadh agus labhairt fúthu. 

Céimeanna a chur le chéile chun iompraíocht bulaíochta a chosc agus chun déileáil léi.

· Cé ba chóir a bheith rannpháirteach i gcur le chéile an pholasaí agus conas a dhéanfar a n-ionchur a bhainistiú?

Ba chóir gur ceacht comhoibríoch a bheadh ann idir múinteoirí, tuismitheoirí, an Bord Bainistíochta, agus daltaí de réir mar is cuí. 

Féach ar roghanna maidir leis an tslí is fearr is féidir comhchomhairle a dhéanamh i gcomhthéacs do scoilse m.sh. An féidir iarraidh ar ghrúpaí beaga ionadaíocha dréacht a chur le chéile le go ndéanfaidh comhpháirtithe eile measúnú air nó ráiteas faoi agus go gcuirfí an dréacht faoi bhráid an Bhoird Bhainistíochta ina dhiaidh sin le daingniú? Nó an féidir leis an bhfoireann an dréacht a dhéanamh agus a scaipeadh ar na tuismitheoirí/ar chomhlacht na dtuismitheoirí? Is féidir leasuithe a chur faoi bhráid an Bhoird Bhainistíochta ansin le measúnú a dhéanamh orthu. (Is ag an mBord atá an t-údarás deiridh maidir le glacadh le leasuithe den sórt sin nó diúltú dóibh)
· Cé a bheidh freagrach as an gcur i bhfeidhm agus as monatóireacht leanúnach a dhéanamh ar an bpolasaí?
          *Príomhoide *Sealbhóir Poist *Comhordaitheoir *Múinteoirí *Tuismitheoirí *Daltaí
Céimeanna molta le leanúint chun an polasaí/nós imeachta seo (nó eile) a chur le chéile: 

	1. Athbhreithniú agus Taighde

	· Déan athbhreithniú ar eachtraí d’iompair bulaíochta nó ar pholasaí reatha (má bhaineann ) 

· Sainaithin na saincheisteanna reatha imní. 

· Comhaontaigh aidhmeanna don pholasaí nua.

· Déan athbhreithniú ar /tagairt do pholasaithe eile atá i bhfeidhm sa scoil a mbeadh tionchar acu ar an bpolasaí seo e.g. Cód Iompraíochta, Tinrimh, Sláinte agus Sábháilteachta, OSPS...
· Féach ar reachtaíocht, imlitreacha, treoirlínte, ábhair acmhainne. Féach Mír Tagartha. 
· Déan taighde faoi nósanna imeachta atá i bhfeidhm i scoileanna eile chun déileáil le bulaíocht.

	2. Comhchomhairle 
	· Téigh i mbun comhchomhairle le múinteoirí, tuismitheoirí agus an Bord Bainistíochta. (Bíonn ionadaithe ó na trí ghrúpa ar an mBord Bainistíochta). Féadfar daltaí a bheith rannpháirteach más cuí.

	3. Dréachtpholasaí a ullmhú
	· Tá gach scoil uathúil agus ba chóir di a chinntiú go mbíonn tagairtí sonracha a bhaineann lena cuid cúinsí féin san áireamh ina Polasaí Frith-Bhulaíochta. Ba chóir an polasaí sin a nascadh le Cód Iompraíochta na Scoile.

	4. Scaipeadh
	· Scaip an dréachtpholasaí thart, téigh i gcomhairle le baill phobal na scoile agus leasaigh más gá.

	5. Daingniú agus Cumarsáid
	· Cuir an polasaí faoi bhráid an Bhoird   Bhainistíochta le daingniú. 

· Déan foráil do scaipeadh an pholasaí ar gach tuismitheoir agus socraigh go dtabharfar do gach iarratasóir nua é agus iad ag clárú. 

· Cuir an polasaí daingnithe in iúl do bhaill eile    phobal na scoile.

	
	


Leideanna i dtreo Dréachtpholasaí
Teideal
Polasaí Frith-Bhulaíochta

Ráiteas Tosaigh
Luaigh conas agus cén uair a cuireadh an polasaí le chéile agus cé a bhí rannpháirteach ann.

· Múinteoirí

· Foireann Thacaíochta 

· Daltaí

· Tuismitheoirí 

· Bord Bainistíochta 

Réasúnaíocht
Baineann iompar bulaíochta, de réir a nádúir, an bonn faoi agus caolaíonn sé cáilíocht an oideachais agus tá sé ina údar damáiste síceolaíocha. Saincheist atá ann mar sin nár mhór aghaidh a thabhairt air go dearfach agus go daingean trí raon bearta agus straitéisí atá bunaithe ar an scoil ina gcuirtear ar chumas gach duine atá páirteach i bpobal na scoile gníomhú go héifeachtach chun déileáil leis an iompar seo. (Treoirlínte maidir le Cur i gCoinne Iompar Bulaíochta i mBunscoileanna agus in Iar-Bhunscoileanna, DES, 1993) 
Cén fáth ar cóir Polasaí Frith-Bhulaíochta a chur le chéile ag an am seo? 

· Is réimse tosaíochta é a d’aithin an fhoireann

· Tá sé in am  athbhreithniú a dhéanamh ar an bpolasaí reatha agus é a leasú

Gaolmhaireacht le hÉiteas sainiúil na scoile
Tabhair achoimre air sin a bhfuil an scoil ag súil go mbainfear amach é trí chur i bhfeidhm an pholasaí frith-bhulaíochta seo. Déan tagairt b’fhéidir d’fhís/éiteas na scoile nó déan crostagairt le cód iompair na scoile.

Aidhmeanna
Luaigh a bhfuil i gceist ag an scoil a bhaint amach go hidéalach leis an bpolasaí seo 

San áireamh air sin bheadh, b’fhéidir,

· Chun aird a dhíriú ar bhulaíocht mar shórt iompair nach nglactar leis i measc lucht bainistíochta na scoile, múinteoirí agus an fhoireann nach mbíonn ag múineadh, daltaí agus tuismitheoirí/caomhnóirí. 

· Éiteas scoile a chruthú a thugann spreagadh do leanaí eachtraí bulaíochta a nochtadh agus labhairt fúthu.

· Nósanna imeachta a fhorbairt chun eachtraí bulaíochta a imscrúdú agus chun déileáil leo.

· Clár tacaíochta a chur i bhfeidhm dóibh siúd a bhfuil iompar bulaíochta imithe i bhfeidhm orthu agus dóibh siúd atá páirteach in iompar bulaíochta.

· Oibriú leis na gníomhaireachtaí cuí d’fhonn cur i gcoinne gach cineál bulaíochta agus iompar frith-bhulaíochta.

Tá aidhmeanna eile liostaithe i dTreoirlínte na Roinne Oideachais agus Scileanna faoi Dhul i nGleic le hIompraíocht Bulaíochta, Mí Mheán Fómhair 1993.
Treoirlínte (Ábhar an Pholasaí)
Tugtar aghaidh ar an bpolasaí seo de réir na teidil seo a leanas. Is féidir le scoileanna na treoirlínte seo a mhionathrú d’fhonn iad a chur in oiriúint dá n-imthosca féin.

1. Sainmhíniú ar bhulaíocht

2. Comharthaí bulaíochta

3. Straitéisí d’fhonn bulaíocht a chosc

4. Nósanna imeachta chun déileáil le eachtraí bulaíochta

5. Bord Bainistíochta

6. Tagairt do pholasaithe eile

1. Sainmhíniú ar Bhulaíocht

Déanann treoirlínte an Roinn Oideachais agus Scileanna sainmhíniú ar bhulaíocht mar ... ionsaitheacht leanúnach, bíodh sé briathartha, síceolaíoch nó fisiciúil, agus é déanta ag duine amháin nó ag grúpa in aghaidh daoine eile. Is ar éigean a d’fhéadfaí cur síos ar eachtraí iompar ionsaitheachta ar leithligh mar bhulaíocht, bíodh is nár cheart leithscéal a dhéanamh dóibh. Mar sin féin, nuair ata an t-iompar córasach agus leanúnach, bulaíocht atá ann. (Treoirlínte maidir le Cur i gCoinne Iompar Bulaíochta i mBunscoileanna agus in Iar-Bhunscoileanna, 1993)
· Cén chaoi a gcuirtear pobal na scoile ar an eolas faoin sainmhíniú seo?

· Déan cur síos ar na cineálacha iompair, atá cuimsithe ag an sainmhíniú seo, a mbeidh aghaidh tugtha orthu i bpolasaí na scoile m.sh. ionsaitheacht fhisiciúil, damáiste do mhaoin, sracadh, imeaglú, glaonna teileafóin/teachtaireachtaí téacs/ teachtaireachtaí gréasáin maslacha, aonrú, baisteachán, cleithmhagadh… 

· An bhfuil iompar dhaoine fásta i gceist leis sin atá thuasluaite? m.sh. baill foirne ag gríosadh, ag ligint leis nó ag déanamh neamhairde d’iompar bulaíochta?
2. Comharthaí Bulaíochta 

Ba cheart do gach ball foirne a bheith ar an airdeall do chomharthaí bulaíochta. Déan liosta de na táscairí a d’fhéadfadh tabhairt le fios go bhfuil bulaíocht a dhéanamh ar dhalta m.sh. imní faoi thaisteal ag an scoil agus abhaile uaithi arís, a bheith neamhthoilteanach dul ar scoil, meath i bhfeidhmiú oideachais, … (Treoirlínte maidir le Cur i gCoinne Iompar Bulaíochta i mBunscoileanna agus in Iar-Bhunscoileanna, 1993)

3. Straitéisí d’fhonn Bulaíocht a Chosc
‘Tá cruthú atmaisféar dearfach scoile a dhíríonn ar mheas a léiriú don duine ina chroílár do fhreagra scoile iomláine…’ (Treoirlínte maidir le Cur i gCoinne Iompar Bulaíochta i mBunscoileanna agus in Iar-Bhunscoileanna, 1993)
Luaigh an chaoi a gcothaíonn an scoil éiteas dearfach scoile i measc daltaí, baill foirne agus tuismitheoirí

· Tá braistint láidir pobail agus comhoibrithe ann idir an Bord Bainistíochta, baill foirne, daltaí agus tuismitheoirí, agus tá ról soiléir ag gach ceann acu ó thaobh cosc a chur le bulaíocht ...

· Cuireann an scoil atmaisféar cairdis, measa agus caoin fhulaingthe chur cinn trí chlár gnímh dhearfaigh. 

· Baintear úsáid as an gcuraclam SPHE, lena n-áirítear na cláir Misneach agus Bí Aireach, ar fud na scoile d’fhonn tacú leis an bpolasaí frith-bhulaíochta.

· Cothaítear féin-mheas i measc na ndaltaí trí dhifríochtaí/gnóthachtálacha indibhidiúla a cheiliúradh, trí aitheantas agus luaíocht a thabhairt do dhea-iompar agus trí dheiseanna a thabhairt i gcóir ratha.

· Cabhraítear le daltaí comhbhá a fhorbairt trí mhothúcháin a phlé agus trí iarracht a dhéanamh iad féin a chur in ionad daoine eile.

· Freagraíonn múinteoirí go híogaireach do dhaltaí a nochtann eachtraí bulaíochta.

· Pléitear polasaí frith-bhulaíochta na scoile go rialta leis na daltaí.

· Bíonn baill foirne airdeallach ach go háirithe ó thaobh monatóireacht a dhéanamh ar dhaltaí a mheastar a bheith i gcontúirt bulaíochta.

· Déantar imscrúdú ar gach eachtra bulaíochta a nochtar.

· Tá baill an Bhoird Bainistíochta ar an eolas faoi pholasaí na scoile ar bhulaíocht agus cuireann siad chun cinn é go gníomhach agus go leanúnach i measc baill foirne, tuismitheoirí agus daltaí.

· Cuireann tuismitheoirí le polasaí na scoile ar bhulaíocht agus tacaíonn siad leis trí spreagadh a thabhairt d’iompar dearfach sa mbaile agus ag an scoil, trí bheith ar an airdeall do chomharthaí agus do shiomtóim go bhfuil bulaíocht á déanamh ar a bpáiste nó go bhfuil sé nó sí ag déanamh bulaíochta ar dhaoine eile, tríd a gcuid imní a chur in iúl don scoil.

Luaigh an chaoi a choinníonn an scoil feasacht ar bhulaíocht mar fhoirm iompair atá do-ghlactha

Ní mór do gach scoil feasacht ar bhulaíocht a ardú ina pobal scoile ionas go mbeidh gach duine níos mó ar an airdeall maidir lena héifeachtaí dochracha.  (Treoirlínte maidir le Cur i gCoinne Iompar Bulaíochta i mBunscoileanna agus in Iar-Bhunscoileanna, 1993)

· Liostáil roinnt de na bealaí praiticiúla inar féidir leis an scoil béim a leagan ar iompar bulaíochta a bheith do-ghlactha, m.sh.

· Comh-thuiscint a éascú idir baill foirne, daltaí agus tuismitheoirí maidir le céard is brí le hiompar bulaíochta. (Treoirlínte maidir le Cur i gCoinne Iompar Bulaíochta i mBunscoileanna agus in Iar-Bhunscoileanna, 1993) 

· Úsáid a bhaint as comhthionóil chun polasaí frith-bhulaíochta na scoile a chur i gcuimhne na ndaltaí

· An curaclam foirmeálta agus neamhfhoirmeálta a úsáid chun béim a leagan ar dho-ghlacthacht bulaíochta... gníomhaíochtaí amharc-ealaíona, póstaeir, drámaíocht, rólghlacadh, SPHE, cluichí comhoibríocha...
· Eachtraí speisialta cosúil le Seachtain Cairdis nó rud cosúil leis

· Cairt scoile a chumadh le haghaidh a taispeána i seomraí ranga agus ag áiteanna feiceálacha eile 

Déan tagairt do chleachtais maoirseachta na scoile mar straitéis d’fhonn cosc a chur ar iompar bulaíochta m.sh.

· Maoirseacht a dhéanamh ar gach cuid den chlós súgartha ag amanna sosa 

· Monatóireacht a dhéanamh ar dhorchlaí, ar seomraí clóca agus ar leithris. 
4. Nósanna imeachta chun déileáil le eachtraí bulaíochta

Is é an chomhairle is fearr do mhúinteoirí ná glacadh le cur chuige socair fuarchúiseach i leith fadhbanna a réiteach nuair atá siad ag déileáil le heachtraí iompair bulaíochta atá tuairiscithe ag daltaí, baill foirne nó tuismitheoirí/caomhnóirí. Is fearr a leithéid d’eachtraí a imscrúdú lasmuigh de shuíomh an tseomra ranga chun uirísliú poiblí an íobartaigh nó an dalta atá i mbun bulaíochta a sheachaint. (Treoirlínte maidir le Cur i gCoinne Iompar Bulaíochta i mBunscoileanna agus in Iar-Bhunscoileanna, 1993)

Ba cheart do mhúinteoirí nóta a dhéanamh de gach tuairisc bulaíochta, cuma cé chomh mionchúiseach atá siad, imscrúdu a dhéanamh orthu agus déileáil leo. Sa chaoi sin, beidh muinín ag daltaí as a bheith ag ‘insint’. Tá ceist seo na muiníne thar a bheith tábhachtach.

· Céard iad na nósanna imeachta a bhaintear úsáid astu d’fhonn imscrúdú a dhéanamh ar eachtra bulaíochta agus d’fhonn déileáil leis? .i. an “céard, cá, cathain, cé agus cén fáth” an eachtra a aimsiú. Ba cheart go mbeadh na nósanna imeachta ráite go soiléir, mar chuid de chód iompair na scoile go roghnach, ionas go mbeidh múinteoirí, daltaí agus tuismitheoirí ar an eolas fúthu. 

· An gcoinníonn múinteoirí atá ag déanamh imscrúdú ar eachtraí bulaíochta taifead fíorasach scríofa ar a gcomhráití leo siúd a mbaineann sé leo? An úsáidtear foirm chaighdeánach? De réir nósanna imeachta cothroma, d’fhéadfadh rochtain a bheith ag tuismitheoirí/caomhnóirí na ndaltaí a mbaineann sé leo ar na cuntais scríofa seo (ainmneacha scriosta amach)

· Cén uair a bheidh sé riachtanach an cás a chur faoi bhráid an phríomhoide nó múinteoir ainmnithe eile? 

· An dtugtar spreagadh do bhaill foirne nach múinteoirí iad, cosúil le rúnaithe, airígh, glantóirí, aon eachtra bulaíochta a fheiceann siad, nó a luaitear leo, a thuairisciú don bhall foirne múinteoireachta cuí?

· I gcásanna ina gcruthaítear bulaíochta, céard a tharlaíonn don bhulaí agus don íobartach? Ba cheart don scoil na céimeanna a thógfaidh siad a léiriú m.sh. rannpháirtíocht tuismitheoirí, pionóis (féach ar an gCód Iompair), cláir le híobartaigh, bulaithe agus lena gcomhpháirtithe, ceachtanna scoile iomláine/ranga ar mhór iad a mhúineadh ag plé le meas, féin-mheas, saincheist na bulaíochta srl., ag cur daltaí a bhfuil tacaíocht shainiúil ag teastáil uathu faoi bhráid an NEPS nó seirbhísí eile

· Ag déanamh measúnú ar éifeachtacht pholasaí na scoile – measúnú a dhéanamh go rialta ar leibhéal agus ar chineál an iompair bulaíochta a d’fhéadfadh a bheith ag tarlú sa scoil. Ag déanamh gnímh mar thoradh ar na fionnachtana seo.

· I gcásanna bulaíochta a bhaineann le daoine fásta, ba cheart na nósanna imeachta a bhfuil cur síos orthu sa bhfoilseachán “Ag Obair le Chéile. Nósanna Imeachta agus Polasaithe i gcóir Caidrimh Foirne Dhearfacha” de chuid an INTO / na Comhlachtaí Bainistíochta a leanúint.

5. Bord Bainistíochta

Tá ról ag an mBord Bainistíochta ó thaobh caighdeáin iompair inmhianaithe a choinneáil i scoil. Ba cheart dó tacú leis an bPríomhoide ó thaobh cód iompair agus araíonachta a chur i bhfeidhm laistigh den scoil’ (Imlitir 20/90) 

· Cén chaoi a rachfar i gcomhchomhairle leis an mBord Bainistíochta ó thaobh an polasaí frith-bhulaíochta a dhréachtú / a athbhreithniú? 

· Déan cur síos ar na nósanna imeachta atá ann don Bhord Bainistíochta d’fhonn déileáil le heachtraí tromchúiseacha d’iompar bulaíochta.

7. Tagairt do pholasaithe eile
· Liostáil agus seiceáil a dhéanamh ar pholasaithe eile scoile a bhfuil tionchar acu ar an bpolasaí frith-bhulaíochta m.sh.

· Plean an SPHE 

· Cód Iompair

· Coinneáil Taifid

· Naisc Baile / Scoile

· Sláinte & Sábháilteacht

· Riachtanais Speisialta Oideachais

· Eile

Critéir Rathúlachta
Sainaithin roinnt táscairí praiticiúla do rathúlacht an pholasaí

· Aiseolas dearfach ó mhúinteoirí, tuismitheoirí, daltaí

· Féachaint ar iompair sna seomraí ranga, siúltáin, clós na scoile
Rólanna agus Freagrachtaí
Ainmnigh na daoine a mbeidh freagrachtaí áirithe orthu as gnéithe den pholasaí, m.sh.

· Cé a dhéanfaidh comhordúchán agus monatóireacht ar chur i bhfeidhm an pholasaí?

· An bhfuil freagrachtaí áirithe ar an múinteoir ranga?

· Cén ról a bheidh ag an bpríomhoide?

· Cén ról a bheidh ag daltaí agus tuismitheoirí?

Dáta don chur i bhfeidhm
Déan cinneadh faoin dáta a dtiocfaidh an polasaí i bhfeidhm.
Clár ama don Athbhreithniú
Cén uair a dhéanfar athbhreithniú ar fheidhmiú an pholasaí nua agus, más gá, cén uair a ndéanfar leasú air? 

Daingniú agus Cumarsáid
Luaigh an dáta a dhaingnigh an Bord Bainistíochta an polasaí go hoifigiúil. Cuir an polasaí daingnithe in iúl do bhaill phobal na scoile.cccc
An Mhír Thagartha
· Roinn Oideachais agus Scileanna Treoirlínte maidir le Cur i gCoinne Iompar Bulaíochta i mBunscoileanna agus in Iar-Bhunscoileanna (1993) ar fáil ar láithreán gréasáin an DES www.irlgov.ie/educ  

· Na cláir Bí Aireach agus Misneach

· Freagra a thabhairt do Bhulaíocht. Céad Chéimeanna do Mhúinteoirí. The Cool School Programme. Bord Sláinte an Oir-Thuaiscirt

· Bulaíocht i Scoileanna a Imscrúdú agus a Réiteach.  The Cool School Programme. Bord Sláinte an Oir-Thuaiscirt

· Éirigh As! Céimeanna d’fhonn aghaidh a thabhairt ar Bhulaíocht. Líonra Oideachais Loch Garman. Páirtnéireacht Limistéar Loch Garman. Teileafón: 053 23994

· Aonad Frith-Bhulaíochta. Coláiste na Tríonóide. An Dr. Mona O Moore.

· Ag Baint Amach Iompair Dearfaigh. Treoir Phraiticiúil. Patricia Dwyer. Marino 

· Ag Obair le Chéile. Nósanna Imeachta agus Polasaithe i gcóir Caidrimh Foirne Dhearfacha. INTO, 2000

· Cód Cleachtais maidir le Bulaíocht a Chosc san Ionad Oibre. HSA, 2002

· Imlitir 20/90 ar Araíonacht

· Imlitir 22/02 Nósanna Imeachta Achomhairc faoi Mhír 29 den Acht Oideachais, 1998. 

· Acht Oideachais, 1998 Mír 15 (2(d)) 

· Acht Oideachais (Leas), 2000 Mír 23(1 -5), 24 (1-5)

· Lámhleabhar do Bhaill Boird Bainistíochta. Athbhreithnithe 2007. CPSMA.

· Tuarascáil don Aire Oideachais Niamh Breathnach, T.D. ar Araíonacht i Scoileanna. Maeve Martin Earrach 1997. Caib. 4 lgh. 56-61 Moltaí do Scoileanna

Tabhair faoi deara le do thoil: Táthar ag súil go bhfoilseoidh an Bord Náisiúnta um Leas Oideachais Treoirlínte le haghaidh Cóid Iompair i Scoileanna a Fhorbairt go luath i 2008








Fógra:  Is é aidhm na leideanna seo ná cabhrú le scoileanna a bPolasaithe Frith-Bhullaíochta a chur le chéile.  Cé gur rinneadh gach iarracht cruinneas an eolais a chuirtear i láthair a chinntiú, tugtar comhairle do scoileanna féachaint ar imlitreacha atá suas chun dáta, ar reachtaíocht a achtaíodh le déanaí nó ar threoirlínte ó eagrais ábhartha má bhíonn ceisteanna sonracha acu faoin ábhar seo.

